
लक्की भट्टी | लुधियाना 
समर न्यूज

श्री मुक्तेश्वर निष्काम सेवा सोसाइटी 
ने जवाहर नगर में अपना 100वां 
राशन वितरण कार्यक्रम और 72वां 
चिकित्सा शिविर आयोजित किया। 
पंजाब केसरी समूह के निदेशक विजय 
चोपड़ा इस कार्यक्रम में विशेष अतिथि 
के रूप में शामिल हुए। इस दौरान, 
समाज कल्याण के कार्यों में योगदान 
देने वाली 65 संस्थाओं को सम्मानित 
किया गया। इस अवसर पर बोलते हुए, 
विजय चोपड़ा ने कहा कि जो लोग 
जरूरतमंदों और पीड़ितों की सेवा करते 

हैं, वे हमेशा खुश, स्वस्थ और उत्साह 
से भरे (चर्दी कला में) रहते हैं। उन्होंने 
बताया कि लुधियाना में राशन वितरण 
की शुरुआत सबसे पहले ‘श्री ग्रेन 
स्थान मंदिर’ से हुई थी। वर्तमान में, 
लुधियाना में लगभग 20 से 22 समाज 
सेवी संस्थाएं जरूरतमंदों की सेवा कर 
रही हैं। चहलान स्थित ‘श्री मुक्तेश्वर 
महादेव शिव मंदिर मुक्ति धाम’ के 
अध्यक्ष चंद्र मोहन शर्मा ने कहा कि 
आज के समय में अपने परिवार का 
भरण-पोषण करना भी एक चुनौती बन 
गया है। इसके बावजूद, युवा अपनी 
जेब से पैसे खर्च करके जरूरतमंदों की 
सेवा कर रहे हैं।

सुनील | लुधियाना 
समर न्यूज 

पंजाब में नशे के मुद्दे पर राजनीतिक 
घमासान तेज करते हुए भाजपा नेता 
ने आम आदमी पार्टी की सरकार को 
घेरा। लुधियाना के देसी ग्राउंड में 
दशहरा आयोजन के दौरान उन्होंने 
कहा कि अपने राजनीतिक करियर में 
वह कभी इतने दुखी नहीं हुए, जितना 
पंजाब में नशे के कारण जान गंवाने 
वाले युवाओं के परिवारों का दर्द 
सुनकर हुए हैं। शहीद सुखदेव थापर 
की पावन धरती से उन्होंने पंजाब को 
नशा मुक्त बनाने का संकल्प दोहराते 
हुए 31 दिसंबर 2029 तक राज्य 
से नशा खत्म करने का वादा किया। 
  उन्होंने कहा कि देसी ग्राउंड में 
दशकों से रावण दहन किया जा 
रहा है, लेकिन आज पंजाब के 
सामने नशे का ऐसा संकट खड़ा 
है, जिसने कई परिवारों को उजाड़ 
दिया है। जिन घरों के युवा नशे 
के कारण मौत का शिकार हुए हैं, 
उन परिवारों के सवालों का पंजाब 
सरकार के पास कोई जवाब नहीं 
है। उन्होंने सवाल उठाया कि तीन 
महीने के भीतर नशा खत्म करने का 
वादा करके सत्ता में आई सरकार 
के कार्यकाल में नशे की समस्या 
लगातार क्यों बढ़ रही है?

लक्की भट्टी | लुधियाना 
समर न्यूज

शहर के धन्धरा रोड स्थित बाल 
विकास ट्रस्ट की ओर से अष्टमी के 
पावन अवसर पर 108 कन्याओं का 
पूजन किया गया। इस दौरान धार्मिक 
परंपराओं के अनुसार कन्याओं का 
सम्मान किया गया और उनके सुखद 
भविष्य की कामना की गई। कार्यक्रम 
में ट्रस्ट की ओर से जरूरतमंद बच्चों 
की शिक्षा और उनके बेहतर भविष्य के 
लिए किए जा रहे प्रयासों की जानकारी 

भी दी गई। इस मौके पर एस्ट्रोलॉजर 
रचना शर्मा ने बताया कि बाल विकास 
ट्रस्ट जरूरतमंद बच्चों की सहायता के 
लिए लगातार कार्य कर रहा है। ट्रस्ट 
की ओर से बच्चों को हर महीने उनकी 
जरूरत का सामान उपलब्ध करवाया 
जाता है। इसमें कॉपियां, पेंसिल, 
किताबें, कपड़े, जूते तथा खाने-पीने 
की अन्य जरूरी सामग्री शामिल है। 
इसके साथ ही बच्चों को निशुल्क 
शिक्षा भी प्रदान की जाती है, ताकि 
आर्थिक परेशानी के कारण किसी 
बच्चे की पढ़ाई प्रभावित न हो।

रंजीत शर्मा/बलराज शर्मा  
लुधियाना | समर न्यूज

पंजाब में 100 घंटे के भीतर नशे के 
खिलाफ निर्णायक कार्रवाई कर इसे 
खत्म करने के ऐलान के बाद भारतीय 
राष्ट्रवादी पार्टी (बीआरपी) ने अपने 
नेताओं की सुरक्षा को लेकर चिंता 
जताई है। 
  पार्टी को आशंका है कि नशे के 
कारोबार के खिलाफ उसके सख्त 
रुख के चलते राष्ट्रीय पदाधिकारियों 
को निशाना बनाया जा सकता है। 
इसी के मद्देनजर पार्टी ने पंजाब के 

डीजीपी से मामले की जांच करवाने 
और नेताओं की सुरक्षा व्यवस्था 
की समीक्षा करने की मांग की है। 
पार्टी के राष्ट्रीय सचिव मनोज चौबे 
ने पंजाब के डीजीपी को पत्र भेजकर 
राष्ट्रीय उपाध्यक्ष एवं पंजाब प्रभारी 
सुखमिंदरपाल सिंह ग्रेवाल भूखड़ी 
कलां समेत अन्य पदाधिकारियों की 
सुरक्षा का मुद्दा उठाया है। पत्र के 
अनुसार, 25 अगस्त 2026 की रात 
चंडीगढ़ स्थित ग्रेवाल के आवास के 
आसपास व्हाट्सऐप और अन्य ऐप के 
माध्यम से संदिग्ध बातचीत होने की 
सूचना मिली थी।

समर न्यूज | लुधियाना 

अपनी वार्षिक परंपरा को जारी रखते 
हुए, ‘धर्म और विरासत क्लब’ ने 
प्रताप चौक के पास, मेट्रो रोड पर 
दशहरा मेले का आयोजन किया—
जो बुराई पर अच्छाई की जीत का 
प्रतीक है। यह आयोजन बड़े उत्साह, 
जोश और भक्ति भाव के साथ 
मनाया गया। शहर के बड़ी संख्या 
में निवासियों के साथ-साथ कई 

धार्मिक, सामाजिक, परोपकारी और 
राजनीतिक हस्तियों ने इस मेले में 
भाग लिया। आने वालों के मनोरंजन 
के लिए, आयोजकों ने कई तरह के 
आकर्षण पेश किए, जिनमें मनोरंजन 
के लिए झूले भी शामिल थे। इसके 
अलावा, मशहूर पंजाबी गायक गगन 
कोकरी और गायिका अमन रोज़ी ने 
अपने सांस्कृतिक गीतों और लोक 
गीतों के माध्यम से पंजाबी विरासत 
की जीवंत झलक पेश की।

रंजीत शर्मा/बलराज शर्मा  लुधियाना 
| समर न्यूज 

मोटापा सिर्फ शरीर का वजन बढ़ने 
तक सीमित नहीं, बल्कि कई गंभीर 
स्वास्थ्य समस्याओं का कारण भी 

बन सकता है। इसी के 
मद्देनजर मैश प्रोलाइफ 
अस्पताल की ओर से 
23 अक्टूबर, शुक्रवार 
को वजन घटाने से 

संबंधित विशेष कैंप लगाया जाएगा। 
कैंप में मोटापे से परेशान लोगों 
को वजन कम करने के आधुनिक 
उपचारों और बैरीएट्रिक सर्जरी के बारे 
में जानकारी दी जाएगी। अस्पताल 
के डायरेक्टर एवं बैरीएट्रिक व 
मेटाबॉलिक सर्जरी के चीफ कंसल्टेंट 
डॉ. हरप्रीत सिंह जोली ने बताया कि 

कैंप का मुख्य उद्देश्य लोगों को मोटापे 
से जुड़े स्वास्थ्य जोखिमों के प्रति 
जागरूक करना है। इसके साथ ही 
लोगों को उनकी स्वास्थ्य स्थिति के 
अनुसार वजन घटाने के लिए उपलब्ध 
उपचार विकल्पों की जानकारी और 
विशेषज्ञ डॉक्टर की सलाह प्रदान की 
जाएगी। डॉ. जोली ने कहा कि मोटापे 
से परेशान लोगों के लिए सही समय 
पर विशेषज्ञ की सलाह लेना महत्वपूर्ण 
है। हर व्यक्ति की स्वास्थ्य स्थिति 
अलग होती है, इसलिए वजन घटाने 
के लिए उचित उपचार का चयन भी 
चिकित्सकीय परामर्श के आधार पर 
किया जाना चाहिए। कैंप के माध्यम 
से लोगों को बैरीएट्रिक सर्जरी सहित 
आधुनिक उपचार विकल्पों को 
समझने और अपनी सेहत के अनुसार 
सही निर्णय लेने में मदद मिलेगी।

लक्की भट्टी | लुधियाना 
समर न्यूज

बुराई पर अच्छाई की जीत का प्रतीक 
दशहरा पर्व अगर नगर दशहरा ग्राउंड 
में बड़े उत्साह और धूमधाम के साथ 
मनाया गया। अगर नगर रामलीला 
दशहरा कमेटी की ओर से आयोजित 
दशहरा मेले में लोगों ने बढ़-चढ़कर 
हिस्सा लिया। इस दौरान पूरे क्षेत्र में 
उत्सव का माहौल देखने को मिला। 
कार्यक्रम के दौरान रावण, कुंभकर्ण 
और मेघनाद के पुतलों का दहन किया 

गया। पुतलों के जलते ही मैदान में 
मौजूद लोगों ने जय श्रीराम के जयकारे 
लगाए। इस अवसर पर दशहरा पर्व 
के महत्व को दर्शाते हुए बुराई पर 
अच्छाई की जीत का संदेश दिया गया। 
दशहरा मेले में लोगों की भीड़ उमड़ी 
और बच्चों से लेकर बुजुर्गों तक सभी 
ने उत्सव का आनंद लिया। मेले में 
धार्मिक परंपराओं के साथ सांस्कृतिक 
कार्यक्रमों ने भी लोगों का मनोरंजन 
किया। पंजाबी गायकों गगन कोकरी 
और अमन रोज़ी ने अपने गीतों से 
दर्शकों को मंत्रमुग्ध कर दिया। 

लक्की भट्टी | लुधियाना 
समर न्यूज

श्री राम लीला कमेटी (रजि.), श्री 
रामलीला ग्राउंड दरेसी की ओर से 
दशहरा पर्व बड़ी धूमधाम से मनाया 
गया। प्रभु श्री राम जी की सिंहासन 

यात्रा ठाकुरद्वारा नौहरियां से महंत 
गौरव दास के सानिध्य में ठाकुरद्वारा 
से निक्कामल सर्राफ, चौड़ा बाजार, 
गिरजाघर चौक, प्रताप बाजार से 
होती हुई रामलीला मैदान पहुंची। 
मार्ग में भक्तों द्वारा पुष्प वर्षा कर 
सिंहासन यात्रा का स्वागत किया 

गया। दशहरा उत्सव में विशेष रूप 
से केंद्रीय गृह मंत्री अमित शाह ने 
भाग लेकर शहीद सुखदेव थापर की 
जन्म स्थली को नमन करके पंजाब 
के लोगों को राज्य में बिक रहे नशे 
रूपी रावण को खत्म करने का 
संदेश दिया।

दलजीत विक्की | लुधियाना 
समर न्यूज

कांग्रेस पार्टी के वरिष्ठ नेता एवं 
पूर्व विधायक सिमरजीत सिंह बैंस 
ने पटियाला की माननीय सीजेएम 
अदालत द्वारा मानहानि के एक 
मामले में सुनाई गई एक साल की 
सजा पर प्रतिक्रिया देते हुए कहा कि 
यह मामला केवल उनकी सजा या 
जेल जाने तक सीमित नहीं है, बल्कि 
लोकतंत्र की मजबूती, अभिव्यक्ति 
की स्वतंत्रता और विपक्ष की आवाज 

दबाए जाने से जुड़ा गंभीर मुद्दा है। 
बैंस ने कहा कि वह न्यायपालिका 
का हमेशा सम्मान करते आए हैं और 
आगे भी करते रहेंगे। 
  हालांकि, उन्होंने कहा कि करीब 
आठ साल तक चले मुकदमे और 
297 पेशियों के बाद आए इस 
फैसले को वह चुनौती देंगे। इसके 
लिए वह पटियाला की सत्र अदालत 
में अपील करने के साथ-साथ पंजाब 
एवं हरियाणा हाईकोर्ट के मुख्य 
न्यायाधीश के समक्ष भी अपनी 
शिकायत रखेंगे।

दलजीत विक्की | लुधियाना  
समर न्यूज 

श्री राम भगत दशहरा कमेटी की ओर 
से विजयदशमी के पावन अवसर पर 
चंडीगढ़ रोड स्थित स्पोर्ट्स कॉम्प्लेक्स 
के सामने दशहरा मेले का आयोजन 
धूमधाम और उत्साह के साथ किया 
गया। कार्यक्रम में रावण दहन मुख्य 
आकर्षण रहा, जबकि प्रसिद्ध पंजाबी 
गायक सिंघा की प्रस्तुति ने समारोह में 
रंग जमा दिया। इस अवसर पर विशेष 

तौर पर उपस्थित अतिथि विधायक 
संजय तलवाड़,पूर्व कैबिनेट मंत्री 
शरणजीत सिंह ढिल्लों,जिला कांग्रेस 
कमेटी के प्रधान संजय तलवाड़,मार्किट 
कमेटी साहनेवाल के चेयरमैन हेमराज 
राजी साहनेवाल, पूर्व विधायक 
अकाली नेता  रणजीत सिंह ढिल्लों का 
कमेटी की ओर से सम्मान एवं सत्कार 
किया गया। अतिथियों को स्मृति चिह्न 
के रूप में शील्ड भेंट कर सम्मानित 
किया गया। सम्मानित अतिथियों के 
नाम बाद में जोड़े जाएंगे। कार्यक्रम 

के दौरान विजयदशमी के पावन पर्व 
का संदेश देते हुए बुराई पर अच्छाई 
की जीत का महत्व बताया गया। मेले 
में धार्मिक एवं सांस्कृतिक उत्साह का 
माहौल देखने को मिला। आयोजन के 
माध्यम से लोगों को भगवान श्रीराम 
के आदर्शों पर चलने तथा समाज 
में सद्भाव और भाईचारे की भावना 
मजबूत करने का संदेश दिया गया। श्री 
राम भगत दशहरा कमेटी के अध्यक्ष 
पवन मकोल (शंटी), चेयरमैन डॉ. 
सतीश नौहरिया, वाइस चेयरमैन शशि 

भूषण, पार्षद अमरजीत सिंह,संरक्षक 
गुलशन सूदजा, महासचिव धर्मेंद्र, 
उपप्रधान अमित कनौजिया, सचिव 
बलदेव राज और कोषाध्यक्ष मुनीश 
दुज्जा, मोहित सूद मौजूद थे।

 राहुल शर्मा | लुधियाना 
समर न्यूज

पूर्व केंद्रीय राज्य मंत्री सरदार रवनीत 
सिंह बिट्टू से आज भाजपा युवा 
मोर्चा के उपाध्यक्ष विनीत बहल 
और युवा नेता आशु लखनपाल ने 
मुलाकात की। इस दौरान अंगामी 
विधानसभा चुनाव को लेकर चर्चा 
की गई। बैठक में चुनाव से जुड़े 
विभिन्न पहलुओं पर विचार-विमर्श 
हुआ। विनीत बहल और आशु 

लखनपाल ने रवनीत सिंह बिट्टू के 
साथ चुनाव संबंधी मुद्दों पर अपने 
विचार साझा किए। इस मुलाकात 
को चुनावी गतिविधियों के संदर्भ में 
महत्वपूर्ण माना जा रहा है।

अशोक भारती/लुधियाना | समर 
न्यूज| गांधी कॉलोनी मॉडल ग्राम 
एक्सटेंशन में दशहरा पर्व उत्साह 
और धूमधाम के साथ मनाया गया। 
इस अवसर पर कॉलोनी निवासी 
ध्रुव गोयल ने अपने दोस्तों के साथ 
मिलकर रावण का पुतला तैयार 
किया। इसके बाद ध्रुव गोयल और 
उसके साथियों ने मोहल्ला निवासियों 
की मौजूदगी में रावण के पुतले का 
दहन किया। इस दौरान रियांश ढींगरा, 
युवराज, चिराग सहित अन्य साथी 
मौजूद रहे। बच्चों और युवाओं की 
इस पहल ने दशहरे के उत्सव को 
खास बना दिया।

सोसाइटी ने 100वें राशन वितरण कार्यक्रम व 
72वें चिकित्सा शिविर का आयोजन किया

नशे का साम्राज्य, सरकार के पास परिवारों के सवालों का 
जवाब नहीं: 2029 तक नशा मुक्त पंजाब बनाने का वादा

लुधियाना के दशहरा मैदान से नशा तस्करों को चेतावनी, बोले- आरोपियों को पाताल से भी ढूंढकर लाएंगे

}नशे के खिलाफ बोलने पर मिलते हैं अपशब्द

जांच में दोषियों को पाताल से ढूंढकर लाने का दावा

बाल विकास ट्रस्ट में 108 कन्याओं का पूजन  
बच्चों की शिक्षा और सेवा का लिया संकल्प

100 घंटे में नशा खत्म करने के ऐलान के बाद 
बीआरपी नेताओं की सुरक्षा पर खतरे की आशंका

बुराई पर अच्छाई की जीत का प्रतीक 
दशहरा मेला, बड़े उत्साह के साथ मनाया

मोटापे से परेशान लोगों के लिए राहत की पहल, मैश 
प्रोलाइफ अस्पताल में 23 अक्टूबर को लगेगा कैंप

अगर नगर रामलीला दशहरा कमेटी ने किया रावण, 
कुंभकर्ण और मेघनाद के पुतलों का दहन

धू-धू कर जला बुराई का प्रतीक रावण का पुतला

मानहानि मामले में एक साल की सजा लोकतंत्र और 
अभिव्यक्ति की आजादी पर चोट : सिमरजीत बैंस

रावण दहन के साथ पंजाबी गायक सिंघा के गीतों ने बांधा समां, आए अतिथियों को सम्मान चिन्ह दे किया सम्मानित

कमेटी के मेले में जले रावण, कुम्भकर्ण, मेघनाद के पुतले
चुनाव को लेकर रवनीत सिंह बिट्टू से मिले भाजपा 
युवा मोर्चा के विनीत बहल और आशु लखनपाल

शस्त्र पूजन कर क्षत्रिय समाज ने दिया शक्ति, सुरक्षा व राष्ट्रभक्ति का संदेश।

शस्त्र पूजन कर क्षत्रिय समाज ने दिया शक्ति, सुरक्षा और राष्ट्रभक्ति का संदेश
लक्की मेहता | लुधियाना 

समर न्यूज

बुराई पर अच्छाई की जीत के प्रतीक 
विजयदशमी पर्व पर लुधियाना में 
क्षत्रिय समाज ने शस्त्र पूजन कर शौर्य, 
पराक्रम और धर्म की रक्षा का संदेश 
दिया। ढोलेवाल चौक स्थित महाराणा 
प्रताप पार्क एवं लाइब्रेरी में अखिल 
भारतीय क्षत्रिय महासभा पंजाब और 
महाराणा प्रताप राजपूत सभा लुधियाना 
की ओर से आयोजित समारोह में 
विधि-विधान से शस्त्र पूजन किया 
गया। कार्यक्रम की अध्यक्षता डिंपल 
राणा ने की, जबकि पंडित अजय 
वशिष्ठ ने मंत्रोच्चारण के साथ पूजन 
संपन्न करवाया। समारोह की शुरुआत 
में डिंपल राणा सहित उपस्थित सदस्यों 
ने वीर शिरोमणि महाराणा प्रताप की 
विशाल प्रतिमा पर तिलक लगाकर 

उनके शौर्य और पराक्रम को नमन 
किया। इस दौरान शस्त्र पूजन की 
परंपरा और उसके महत्व पर प्रकाश 
डालते हुए डिंपल राणा ने कहा कि 
विजयदशमी पर शस्त्र पूजन शक्ति, 
सुरक्षा और धर्म की रक्षा का प्रतीक 
है। सदियों से चली आ रही यह परंपरा 

शस्त्रों के प्रति सम्मान और समाज 
की रक्षा के संकल्प को दर्शाती है। 
अखिल भारतीय क्षत्रिय महासभा 
पंजाब के कार्यकारी अध्यक्ष संत सिंह 
राणा और महाराणा प्रताप राजपूत 
सभा के अध्यक्ष राकेश मिन्हास ने 
महाराणा प्रताप के जीवन से प्रेरणा 

लेने का आह्वान किया। उन्होंने कहा 
कि महाराणा प्रताप का जीवन साहस, 
स्वाभिमान, त्याग और राष्ट्रभक्ति की 
मिसाल है। इस अवसर पर हिमाचल 
प्रांतीय सभा के अध्यक्ष अनिल ठाकुर, 
आशू राणा, राजेश राणा, अशोक 
जसरोटिया, गौतम पुंडीर, कश्मीर सिंह 
पटियाल, राज कुमार, नितिन राणा, 
रणधीर परमार, रणधीर राणा, माम चंद 
राणा, सतीश राणा, सोनी राणा, विभुद 
ठाकुर, अमित डडीच, बीएस राणा, 
लवली राजपूत, कमल डडवाल, 
अमनदीप राणा, विशाल राणा, 
सुरजीत राणा, जगदीप राणा, जगदेव 
मिन्हास, मदन लाल, ठाकुर गुरनाम 
सिंह, गगन सिंह, अरविन्द मिश्रा, मोनू 
राणा, रणजीत सिंह, गुलजार गुलेरिया, 
कमल सिंह, नरेश कुमार, मलकीत 
सिंह, कोमल सिंह और अनुपम कुंवर 
सहित अन्य सदस्य मौजूद रहे।

भगवंत मान सरकार की ओर से केंद्र सरकार को सौंपी गई जांच का जिक्र करते हुए उन्होंने कहा कि 
पंजाब की जनता से वादा है कि इस मामले के आरोपियों को पाताल से भी ढूंढकर लाया जाएगा। उन्होंने 
आम आदमी पार्टी से सवाल किया कि सत्ता में आने के बाद भी नशे पर प्रभावी रोक क्यों नहीं लग पाई? 
उन्होंने कहा कि देश में अनुच्छेद 370 हटाने, आतंकवाद और नक्सली हिंसा जैसी चुनौतियों से निपटने 
के बाद अब पंजाब से नशे को समाप्त करने का लक्ष्य रखा जाएगा। अंत में उन्होंने नशे के कारण जान 
गंवाने वाले युवाओं को सच्ची श्रद्धांजलि देते हुए पंजाब के लोगों से अपील की कि नशे के खिलाफ 
अपनी आवाज बुलंद रखें और इस लड़ाई में एकजुट हों।

भाजपा नेता ने आरोप लगाया कि नशे के खिलाफ आवाज उठाने पर उन्हें अपशब्द सुनने पड़ते हैं। उन्होंने कहा, 
“मैं पंजाब सरकार के अपशब्द सुनने को तैयार हूं, लेकिन पंजाब से नशा खत्म होना चाहिए।” उन्होंने यह भी 
आरोप लगाया कि सुरक्षा व्यवस्था में तैनात लोग तक नशे के मामलों में पकड़े जा रहे हैं और नशे के खिलाफ 
आवाज उठाने वालों की हत्या तक हो रही है। उन्होंने गुजरात के बंदरगाह पर 30 हजार की ड्रग पकड़े जाने का 
जिक्र करते हुए नशा तस्करी के नेटवर्क पर सवाल उठाए। साथ ही दावा किया कि पंजाब के हर जिले में नशा 
तस्करों के गैंग सक्रिय हैं और नशे की खेप पकड़े जाने के बाद भी फॉरेंसिक लैब में उनके परीक्षण नहीं हो पा 
रहे। इन आरोपों पर संबंधित विभागों और सरकार का पक्ष सामने आना बाकी है।


